
ўштепалик миришкор 
“Сайид Иброҳим ота”  
фермер хўжалиги раҳбари 
Зокирхон аканинг бу 
йилги пахта ҳосилидан 
кўнгли тўқ. Фермер бу йил 
33 гектар майдонда пахта 

етиштириб, 115 тонналик шартнома 
режани ортиғи билан бажариш арафа-
сида турибди.

Теримчилар биринчи терим ҳоси-
лини теришмоқда. Хўжалик аъзолари 
ҳосилни ёғин-сочин кунларга қолдир-
май йиғиб олиш мақсадида. 

Терим ишларига асосан аъзо-
лар жалб этилган бўлса, ихтиё-
рий равишда маҳалладаги муайян 
меҳнат билан банд бўлмаганлар ва 
кўнгилли ҳашарчилар ҳам фаоллик 
кўрсатмоқда. Улар учун иссиқ овқат 
ташкил этилиб, илғор теримчилар 
рағбатлантириб борилмоқда.

—  Ёшим 53 да. 27 йилдан буён пах-
та тераман. Илгарилари терган пах-
тамизнинг пулини бир-икки ҳафталаб 

1 октябрдан поездлар ва 
шаҳарлараро автобусларда энди 
оддий тиббий ниқоблар эмас, балки 
FFP2 респираторлари кийиш талаб 
этилади. Минтақавий транспортда 
қоидалар ҳудуд органлари томони-
дан белгиланади. Шу билан бирга, 
самолётларда ниқоб тақиш режими 
бекор қилинди.

азкур Маънавият ва маърифат маскани 
талаблар асосида жиҳозланиб, унда турли 
танловлар, маънавий-маърифий тадбирлар, 
ижодий учрашувлар, китоб тақдимотлари 
ўтказиш учун барча шароитлар яратил-
ган. Ижодий-маданий масалалар бўйича 

тарғиботчилар, ҳунармандлар учун хона ажратилган.
— Қувасойликларга яратилган қулайлик ва имко-

ниятлар шаҳарда маънавий-маърифий соҳани янги 
босқичга олиб чиқишга хизмат қилади, ижодкор ёшлар 
учун мулоқот майдони бўлади. Жумладан, 30 мингдан 
ортиқ китоб фондига эга кутубхона китобхонлар ихтиё-
рида, — дейди Республика Маънавият ва маърифат 
маркази Фарғона вилоят бўлими раҳбари Маъсуджон 
Сулаймонов. 

арғона жамоат саломатлиги тиб-
биёт институти янги биносининг 
очилиш маросими катта  тантанага 
айланди. 

Унда сўзга чиққан вилоят ҳокими 
Хайрулло Бозоров ва Соғлиқни 

сақлаш вазири Беҳзод Мусаев мамлакатимизда 
тиббиёт соҳасига малакали кадрлар тайёрлаш-
га алоҳида эътибор берилаётганини таъкидлаб, 
институт талабалари келажакда оқ либосига 
содиқ шифокор сифатида аҳолига сифатли 
тиббий хизмат кўрсатишда ибрат бўлажагига  
умид билдиришди.

Соҳага доир ислоҳотларни муваффақиятли 
амалга ошириш, ўқув-тарбия жараёнига мил-
лий ва илғор хорижий тажрибалар, инновацион 
педагогик ва ахборот-коммуникация техноло-
гияларини кенг жорий этиш ишларига қўшган 

ИНСТИТУТНИНГ 
ЯНГИ БИНОСИ 
ФОЙДАЛАНИШГА 
ТОПШИРИЛДИ

“Кўзингиз лочинникидек ўткир, қўлингиз пахтадек майин, 
юрагингиз шерникидек кучли ва бақувват бўлсин”. Буюк 

аждодимиз Абу Али ибн Сино айтган бу сўзлар тиббиёт 
ходимларининг, талабаларнинг қалбида яна 

бир бор акс-садо берди. 

муносиб ҳиссаси учун бир гуруҳ мутахассислар 
“Соғлиқни сақлаш аълочиси" кўкрак нишони 
билан тақдирланди.

Тадбирдан сўнг талабалар учун яратилган 
шароитлар билан яқиндан танишилди. Кам-
пус қурилишидаги замонавий кўриниш, пухта 
ўйланган архитектура, гўзал табиат манзараси, 
ўқув жараёни учун яратилган қулайликлар та-
лабаларнинг сифатли таълим олиши учун барча 
шароитлар муҳайё қилинганини кўрсатди.

Эндиликда Фарғона жамоат саломатлиги 
тиббиёт институти 3 та ўқув биноси, симуляция 
маркази, виварий, илмий лаборатория, 500 
ўринли анжуманлар залига эга бўлиб, унинг 
моддий-техник базаси дунё стандартлари асо-
сида шакллантирилди.

Гўзал ОХУНОВА.
Элёр ОЛИМОВ олган суратлар.

Дунёд
а 

ЯДРОВИЙ УРУШ МОЖАРОНИНГ
 ТАБИАТИНИ ЎЗГАРТИРИБ 

ЮБОРИШИ МУМКИН
“Украина можаросида ядро қуролидан фойда-

ланиш можаро табиатини бутунлай ўзгартириб 
юбориши мумкин”, деб баёнот берди НАТО бош 

котиби Йенс Столтенберг якшанба куни NBC 
канали эфирида чиқиш қилганида.

Шимолий Атлантика альянси бош котибининг таъкидла-
шича,  бундай тоифадаги қуролни ишга солиш ҳақида фикр 

юритишнинг ўзи хавфли ва оқибатини ўйламаслик бўлар эди.
"Биз Президент Путинга айтганмиз, ядро қуролини қўллаш  

Россия учун ҳам оғир оқибатларга олиб келади ва табиийки, 
Украинадаги можаронинг табиатини  ўзгартириб юборади",   

деди у.

Туркия Қора денгиздаги Сакаря газ 
конида 540 миллиард кубометр газни 
қазиб олиш ва ташиш учун қарийб 10 
миллиард АҚШ доллари жалб қилган 
бўлиб, режа бўйича  илк қазиб олинган 

ТУРКИЯ ҚОРА ДЕНГИЗ 
ГАЗИНИ ЎЗЛАШТИРИШДА ЯНА 
БИР “КАТТА ҚАДАМ” ТАШЛАДИ

Туркия энергетика ва табиий захиралар вазири Фотих Дон-
мезнинг таъкидлашича, Қора денгиз газини қазиб олиш бўйича 
“яна бир катта қадам ташланган”. Ишлар жадвалдан оғишмаган 
ҳолда олиб борилмоқда, деган у.

газ 2023 йилда истеъмолга етказилади. 
Донмезнинг маълум қилишича, Қора 
денгизда топилган газ миқдорининг 
нархи 400 миллиард АҚШ долларини 
ташкил этади.

ПЕКИННИНГ ТАЙВАНГА 
БОСТИРИБ КИРИШ 

ТАҲДИДИ ЙЎҚ
Қўшма Штатлар Хитойнинг Тайванга бевосита 

бостириб кириши хавфини кўрмаяпти, аммо Пекин 
томонидан янги воқеликлар яратишга қаратилган 

ҳаракатлар кузатилмоқда. Бу ҳақда Пентагон 
раҳбари Ллойд Остин “CNN” телеканалига берган 

интервьюсида айтиб ўтди.

“Биз иттифоқчиларимизга эркин ва очиқ Ҳинд-Тинч 
океани минтақасини сақлаб қолиш бўйича ёрдам бериш 

учун тегишли соҳаларда зарур имкониятга эга бўлган 
тарзда ишлашни давом эттирамиз”, деди Остин.

"Мен тезкорлик билан амалга ошириладиган 
босқинчилик таҳдидини кўрмаяпман. Биз сезаётганимиз 

шуки, Хитой янги норма, деб аталган тартибни ўрнатишга 
интилмоқда", қўшимча қилди Пентагон раҳбари.

ЎзА.

КОРОНАВИРУСГА 
ҚАРШИ ЯНГИ 
ЧОРАЛАР КУЧГА 
КИРДИ
Германияда коронавирус 
билан касалланишнинг орти-
ши фонида янги қоида кучга 
кирди.

МАЪНАВИЯТ ВА 
МАЪРИФАТ 
МАСКАНИ ЯНА 
БИТТАГА КЎПАЙДИ

Фарғона вилоятида сўнгги икки йил ичида 8 та 
замонавий Маънавият ва маърифат масканлари 
иш бошлади. Қувасой шаҳрида барпо этилган 
ана шундай масканнинг очилиш маросими катта 
тантанага айланди.

ДЕҲҚОННИНГ 
ҲОСИЛДАН 
КЎНГЛИ ТЎҚ

Куз тонги. Еру кўкка қуёш заррин нурларини сочади. Ердан ҳали 
нам кўтарилмаган бўлса-да, далаларда иш қизғин. Хазонрезги мав-
сум бободеҳқонга “ҳосилингни тезроқ тер”, дегандек  кунларнинг 
эрта-индин совий бошлашига  ишора қилади.  

кутишга мажбур бўлардик. Ҳозир тер-
ган пахтамизнинг ҳар килосига нақд 
пул олаяпмиз, — дейди кунда 100-120 
килограммдан пахта тераётган  терим-
чи Мақсудахон Раҳмонова.

— Ҳозирги шартнома режасини 
бажариш аввалгидек ўта машаққатли 
иш эмас, — дейди фермер хўжалик 
раҳбари Зокирхон Қодиров. — Чунки 
бизда уруғчилик, илм-фан йил сайин  
ривожланиб боряпти. Қолаверса,  
мамлакатимизда пахта терими-
га чиқиш мутлақо ихтиёрий. Те-
римчиларга ҳеч қандай талаблар 
қўйилмайди. Ҳашарда иштирок этаёт-
ган хотин-қизларнинг кўпчилиги ушбу 
мавсумдан фойдаланиб, қўшимча 
даромад топишяпти.

Дарвоқе, мавсум ўзгача руҳда да-
вом этмоқда. Яхши ҳосил ва об-ҳаво 
пахта хирмонлари тезроқ чош этилиб, 
ризқ-рўз баракали бўлишидан дарак 
бермоқда.

Муаттар 
МАҲМУДОВА.



ндиликда деҳқон-
чилик учун 30 
йилга ерни ижа-
рага олиш имкони 
берилди. Бу ҳақда 

Ўзбекистон Республикаси Пре-
зиденти томонидан “Деҳқон 
хўжаликлари ташкил этишни 
қўллаб-қувватлаш орқали 
аҳоли даромадларини оши-
риш бўйича қўшимча чора-
тадбирлар тўғрисида” қарор 
қабул қилинган бўлиб, ҳужжат 
деҳқонларнинг азалий орзула-
рини рўёбга чиқарди, дейиш 
мумкин.

Ушбу қарорга кўра, фермер-
лар ва кластерлар фойдала-
нишидаги пахта ва ғалладан 
қисқартирилган ҳамда аҳоли 
пунктларига яқин ва сув таъ-

оҳага оид қабул 
қилинган қонун ва 
қонуности ҳужжатлари 
ижросини таъминлаш 
ҳамда тадбиркорлик 

субъектларини қонун билан 
қўриқланадиган манфаатлари 
ҳимоясини таъминлаш бора-
сида судлар томонидан бир 
қатор ишлар амалга оширилиб 
келинмоқда. Жумладан, тадбир-
корлик субъектларининг ҳақ-
ҳуқуқларини тиклаш борасида 
судга берилган даъво аризалари 

 Фарғона шаҳрида жойлашган 
"Фарғона — Франц" МЧЖ шаклидаги 
қўшма корхонаси 2011 йилдан 500 
гектардан ортиқроқ ҳудудда  узум 
етиштиради, уларни қайта ишлаб, вино 
маҳсулотлари тайёрлайди. Йилига 5 
минг тонна узум беш босқичда Италия, 
Болгария, Хитой, Россия технологияла-
ри асосида қайта ишланади.

шлаб чиқариш бўлими бошлиғи 
Мўминжон Мамадалиевнинг 
таъкидлашича, маҳсулотларни 
сақлаш учун қулай шароитлар 
мавжуд. Ишлаб чиқарилаётган 

винолар ички бозордан ташқари, Болтиқ-
бўйи давлатлари, Хитой, Россия, Беларусь, 
Қозоғистонга экспорт қилинади.

Корхонада ташкил этилган пресс-турда 
журналистлар ишлаб чиқариш жараёнлари 
билан яқиндан танишиб, ишчилар билан 
мулоқотда бўлишди. Эътиборлиси, бу ерга 
ташриф буюрувчи хорижий сайёҳлар учун 
жамиятга қарашли узумзорда мўъжаз 
меҳмонхона бунёд этилган.  Замонавий 
ресторан меҳмонлар хизматида.

Масъулияти чекланган жамиятига 
кўплаб чет эллик мутахассислар вино-
чилик соҳасида тажриба алмашиш учун 
келишмоқда.  Улардан бири Украинанинг 
Одесса шаҳридан ташриф буюрган техни-
ка фанлари доктори Оксана Ткаченкодир. 
Унинг сўзларига кўра, бу ерда етишти-
риладиган узумларнинг сифат даражаси 
юқорилиги виночилик саноатида муҳим 
аҳамиятга эга. Қолаверса, корхонада беҳи, 
анор, гилос каби мевалардан тайёрлана-
диган вино маҳсулотларига дунё бозорида 
талаб катта.

   Шокир НОРМУҲАММЕДОВ.

Қани айт, мақсадинг нимадир сенинг,
Нега тилкалайсан бағримни, оҳанг.
Нечун керак бўлди сенга кўз ёшим,
Нечун керак, рубоб, сенга шунча ғам!

бдулла Орипов “Муно-
жот”ни тинглаб” ёзганми 
ва ё йиғлаб ёзганми бу 
шеърни?  Симмиллаган 
дарднинг эгаси ким ўзи: 
рубоб симларими ва ё симга 

теккан бармоқлар?.. Эшилиб, ингра-
ниб тўлғонган куй кимнинг кўз ёши: 
чолғунингми ва ё чолғучининг?!

Узоқдан янграган ҳазин оҳанглар 
Марғилонга – 8-сонли болалар мусиқа 
ва санъат мактабига етаклади бизни. 
Кимлардир мол-дунё талашиб, мансаб-
мартаба кетидан югуриб, кимларга-
дир чоҳ қазиш билан овора юрган 
бир пайтда зиё масканига кирдиг-у, 
димоғимизга санъат нафаси урилди. 

Нозик қўлчаларига дутор тутган 
дилрабо қизлар... юрагини оқ-қора 
клавишлар устига ёйганча зарб билан 
бармоқ босаётган болалар... шаббода-
га қўшилиб айланаётган ипак рўмолли 
раққосалар... Кичик жусса билан 
мусиқадаги улкан дардни кўтара олган 
қора кўзлар... Юраги ўзидан катта, 
ўзидан кучлилар...

О ерга тушган “митти юлдуз”лардан 
қанча нарса ўрганиш мумкин-а! Улар 
майса-ю гулларда очилиб ётган 
оҳангни пайқай олади, денгиз-у 
тоғлардан шарқираб қўшиқлар 
оқаётганини илғашади. Шамол алёри-

Устоз! Нақадар пурмаъно ва 
сермазмун бу сўзни эшитган-
да қалблар жунбушга келиб, 
кўнгиллар ёришиб кетади. Ҳеч 
биримиз биринчи бўлиб ўқиш-
ёзишни ўргатган устозимизни ёди-
миздан чиқармаганмиз. Инсоннинг 
биринчи устози – унинг ота-она-
сидир. Бола таълимни, тарбияни, 
оилага, Ватанга муҳаббатни ўз 
ота-онасидан ўрганади. Айниқса, 
оналаримиз кўпроқ оилавий 
қадриятлар, бир-биримизга 
меҳр-муҳаббат, яқинларимизни 
асраб-авайлаш, уларга ғамхўрлик 
қилишни ўргатишган. 

Жаҳонда бўлмаса муаллим агар,
Ҳаёт ҳам бўлмасди гўзал бу қадар.

Шоҳ-у гадо, яхши-ю ёмон қачон-
лардир муаллим сабоқларидан баҳра 
олган. Ҳаётда ўз ўрнини топган кўплаб 
инсонларнинг устози, яъни тўғри йўл 
кўрсатган “шамчироғи” бор. Устоз 
уларга маслаҳатлар бериб, кўзланган 
натижага тез ва осон эришишга хизмат 
қилувчи йўлбошчидир. Халқимиз “Устоз 
отангдек улуғ”, деган ҳикматли иборани 
бежизга айтмаган.

Камолот йўлида сабоқ берган, ҳаёт-
да ўз ўрнимизни топишимизга йўл 
кўрсатган чароғбон устозларимизни, 
онам Эътиборхон Раҳмоновани касб 
байрами билан муборакбод этаман. 

Онам 87 ёшдалар. Кимё-биология 
фанлари номзоди, доцент. 55 йил 
Фарғона давлат университетининг 
табиий фанлар кафедрасида зоология 
фанидан дарс берганлар. Бир қанча 
шогирдларига илмий ишларида устоз-
лик  қилганлар. 4 фарзанднинг онаси, 
15 набира ва 13 чеваранинг бувижо-
ниси. 

Меҳрибон онамга мустаҳкам соғлик, 
оилавий хотиржамлик ва фаровонлик, 
юртимизнинг нурли истиқболини белги-
лайдиган ёшларни тарбиялашда улкан 
муваффақиятлар тилайман.

Ҳаётхон АРИПДЖАНОВА, 
ТАТУ Фарғона филиали 

АРМ директори.

Мамлакатимизда биринчи маротаба 
ташкил этилган ушбу кўргазма якуни-
да ҳакамлар ҳайъати томонидан зотдор 
қўчқорлар етти йўналиш бўйича танлан-
ди. Кўргазманинг мутлақ ғолиби Қувасой 
шаҳрилик Исломбек Эргашевнинг “Адми-
рал” лақабли қўчқори бўлди. “Турон чорва-
си” фермер хўжалигида боқилган жонивор 
нақд 192 килограмм тош босди.

Тошкент вилоятининг  Зангиота туманидаги «Нур» замонавий қўйчилик Тошкент вилоятининг  Зангиота туманидаги «Нур» замонавий қўйчилик 
мажмуасида наслли қўчқорлар кўргазмаси ташкил этилди. Унда рес-мажмуасида наслли қўчқорлар кўргазмаси ташкил этилди. Унда рес-
публикамиз вилоятларидан ташриф буюрган фермер хўжаликлари публикамиз вилоятларидан ташриф буюрган фермер хўжаликлари 
ўзларида боқилаётган зотдор қўчқорларни намойиш этишди.ўзларида боқилаётган зотдор қўчқорларни намойиш этишди.

Қувасойлик чорвадорнинг 
қўйи нақд 192 килограмм 

тош босди 
Покистондан келтирилиб, мамлакатимиз иқлим 

шароитига мослашган “шалпангқулоқ” кайла думба 
зотли қўйларни кўпчилик ҳайрат билан томоша 
қилди. Янги яратилган “Фарғона-Риштон” дашт 

типидаги қўйлар сақланаётган қўра ҳам томошабин-
лар билан гавжум бўлди. Айниқса, томоша марказига 

ўрнатилган тарозига гўштдор-думбали, бўйи бир 
метрдан баланд қўчқорлар олиб чиқилганида ишти-

рокчилар ҳайратдан ҳайқириб юборишди.

МЕН ОНАМНИ 
ЎЙЛАСАМ...

ЁХУД УСТОЗЛИК САНЪАТИ 

Денгиз узра шарқираб оқаётган 
қўшиқлар

га бош силкиган дарахтларни биздан 
кўра яхши англайди. Ажабо, биз ҳам 
уларнинг чалган куйларидан сокин 
қонларимиз тўлқин-тўлқин бўлиб 
оққанин сездик. Ахир жоннинг танага 
куй сеҳри билан осонгина киргани 
ҳақиқат-ку.

Мусиқа мактаби директори Мурод-
жон Мирзаев билан суҳбатлашиб, 
ҳаммасини тушундик. Бундай тоза 
муҳитни тоза қалбларгина ярата 
олиши мумкин. 21 йилдан буён бир 
мактабда раҳбарлик қилаётган оддий 
одамнинг буюклигини илғаш учун 
даҳо бўлиш шарт эмас. “Мен доим 
иқтидорлар ичидаман, митти ис-
теъдодлар дунёсида яшаш бутунлай 
бошқа нарса. Болалар қалбини асраб 
қолишнинг йўли — уни мусиқага ошно 
этиш. Мусиқани тушунмаганларга 
ачинаман. Ундай одамлар кўп нар-
салардан бебаҳра қолади. Ҳаётнинг, 
дунёнинг ўзи мусиқалар симфонияси-
дан иборат. Шамолнинг гуввиллаши, 
момақалдироқ гумбурлаши, ёмғирнинг 
шиғалаб ёғиши... эҳе, уларни эшитиш, 
ҳис қилиш мазза-да”. 

Ҳа, Мурод ака ўйлантирди мени... 
Телефон қўнғироғи, телевизордаги 
шанғиллаган овозлар, машиналар 
сигнали, яна қайсидир қўшнининг 
қачондир қулоғимга қуйган 
ғийбатларини эшитганим эсимда... 
Лекин оёғим остига тўкилган хазон-
нинг инграган овозини эшитмаганман. 
Дарвоқе, Ўткир Ҳошимовнинг “Тушда 
кечган умрлар” романи худди шундай 

жумлалар билан бошланар эди. “Куз 
ўлим тўшагида ётган беморга ўхшайди. 
Оёқ остида касалванд хазонлар инг-
райди”. Демак, ёзувчи ҳам эшитган бу 
овозни. Қалб қулоғи билан эшитган-
микин?!

Мурод Мирзаев жамоадошларига, 
ўқувчиларига ҳаёт оҳангларини тинг-
лашни ҳам ўргатади. Йўқса, унинг юз-
лаб ўқувчилари республика ва халқаро 
танловларда санъати билан дунёни 
лол қолдиришмаган бўларди.

Мактабнинг собиқ ўқувчиси, бир 
неча халқаро танловлар ғолиби Розия-
хон Комилжонова бизга бир воқеани 
айтиб берди. 2017 йилда Қозон 
шаҳрида ўтказиладиган танловга пухта 
тайёргарлик кўрган ёш қўшиқчи  турли 
сабаблар билан “Фарғона-Москва” 
йўналишидаги эрталабки рейсга кеч 
қолади. Розияхонни тушкунликка 
тушганини, кўзларида ёш айланганини 
кўрган мактаб директори тезлик билан 
қўшни вилоятлардаги аэропортлар 
билан боғланади. Унинг “Қизим, ҳали 
ҳисобимизда бир кун бор. Қайғурма, 
сени қушнинг қанотида бўлса ҳам 
учириб юбораман” деган сўзлари 
Розияхоннинг ҳали-ҳануз қулоғида. 
Ваниҳоят, Мурод Мирзаев танлов 
қатнашчиларини кечаси Андижон 
аэропортидан Москвага кузатиб юбо-
ради. Орзулари томон парвоз қилган 
қиз устозининг ишончи, оталарча 
меҳри учун ҳам мутлақ ғолиб бўлишга 
қаттиқ интилади.

У сўзининг устидан чиқди. Ўзининг 

таъкидича, “устознинг елиб-югурга-
нига оғринмаслиги учун” бор вужуди 
билан “Суратинг”ни қойиллатиб айтди. 
Ва гран-при совриндори бўлди.

Яхшилик бола қалбида томир ёйиб, 
ҳар гал устози қаршисидан чиққанда 
ютуқларининг замирида ўша танлов-
нинг ўрни алоҳида эканлигини ич-
ичидан ҳис қилади. 

Абдурауф Фитрат ҳақиқатни айтган 
экан-да: “Бола сув кабидир. Сув қайси 
рангдаги идишда бўлса, ўша рангда 
товлангани каби, болалар ҳам қайси 
муҳитда бўлса, ўша одоб-ахлоқни 
қабул қилади”.

Бу ердаги болалар ростгўйлик, 
меҳр-оқибат, яхшилик каби олижа-
ноб туйғулар забт этган муҳитда 
улғаймоқда. Чунки санъат дидни 
тарбиялайди, ором беради, жунбушга 
келтиради.

Мурод Мирзаев санъат орқали 
минглаб қалбларни тарбиялаётган 
ўқитувчи эканлигидан ҳамиша бахт 
ҳиссини туяди. Унинг ҳаёти мусиқа-ю 
оҳанглар билан ҳамоҳанг. Ўткир 
Ҳошимов “Чинакам асар туғилмасидан 
олдин унинг оҳанги, мусиқаси тай-
ёр бўлади. Мана шу оҳанг адибни 
қўлидан судраб олиб келиб, столга 
“мих”лаб қўяди. Асарнинг жони дегани 

шу”, деб ёзганди. Қаҳрамонимизни ҳам 
санъатга ошнолик, куй-у қўшиқлар 
сеҳри, митти истеъдодлар ҳар тонг 
мактаб томон шоширади. Унинг бахти, 
ҳаёти, жон-у жаҳони мактаб. Чунки у 
устоз.

Шу ўринда ижтимоий тармоқда 
(Академик Абдулла Аъзамовнинг 
“facebook”даги саҳифасида) ўқиганим 
– бир воқеани газетхонларга жуда- 
жуда илиндим:

 Хорун ар-Рашиднинг ўғли Маъ-
мунга аллома Асмоий сабоқ берар 
экан. Бир куни халифа ўтаётиб, Ас-
моий таҳорат олаётгани, Маъмун сув 
қуйиб турганига кўзи тушиб қолибди 
ва қовоғини уйиб йўлида давом этиб-
ди. Асмоийнинг дили ғаш бўлибди: 
“Халифа ўғлига сув қуйдирганимга 
хафа бўлди”. 

Намоз вақти тугагач, халифа олим-
ни ҳузурига чорлабди: “Нимадан 
норози бўлганимни билдингизми? 
Наинки ўғлим сув қуйиб беряпти, 
сиз оёғингизни юваяпсиз. Бугундан 
бошлаб оёғингизни Маъмун ювиб 
қўйсин!” (Ҳазрат Муҳаммаджон 
Ҳиндистоний маърузасидан).

Хулосани ўзингизга қолдираман, 
газетхон! 

Гўзал ОХУНОВА.

Хабардормисиз?

ДЕҲҚОНЧИЛИК 
ЮРИТИШ УЧУН...
...ижарага ер олиш мумкин

Ўзбек халқи азал-азалдан ерга меҳр бер-
ган. Деҳқончилик кўпчиликнинг ота мерос касби 
ҳисобланади. Бироқ, деҳқончилик юритиш учун 
ортиқча ернинг йўқлиги соҳага ихлосманд инсонлар-
нинг  шаштини сўндирар эди.

миноти яхши бўлган ерлардан 
2022 йил якунигача қўшимча 
20 минг гектар – умумий 100 
минг гектар экин майдонла-
ри, 2023 йилда 95 169 гектар 
экин майдонлари аҳолига очиқ 
электрон танлов орқали ижара-
га берилиши белгиланди.

Бунда экин майдонлари 30 
йил муддатга сув таъминоти 
яхши бўлган ерлардан, яъни 
Фарғона вилоятида 0,15 гек-
тардан 1 гектаргача, кам сувли 
ерлардан – 0,50 гектардан 1 
гектаргача бўлган ўлчамларда 
ижарага берилади.

2022–2023 йилларда экин 
майдонларини аҳолига бериш 
учун ўтказиладиган танловда 1 
та талабгор иштирок этса ҳам, 
истисно тариқасида, танлов 

ўтказилган ҳисобланади.
Иссиқхона ривожлан-

ган туманларда деҳқон 
хўжаликларига ажратиб берил-
ган экин майдонларида иси-
тиш тизимларини ўрнатмаган 
ҳолда енгил конструкцияли 
иссиқхоналар қурилишига 
рухсат берилади.  “Темир 
дафтар”, “Аёллар дафтари” ва 
“Ёшлар дафтари”га киритилган 
аҳолига деҳқон хўжалиги учун 
ер танлов орқали ижарага бе-
рилганда, улар дафтарлардан 
чиқарилмайди ва  барча имтиёз 
ва преференциялар бир йилга 
сақлаб қолинади.

    
Г.ҚОДИРОВА,

Қува тумани адлия 
бўлими бошлиғи.

ФЕРМЕРНИНГ ЕЛКАСИГА 
ОФТОБ ТЕГДИ
Бугунги кунда Ўзбекистонда иқтисодиётни эркин-

лаштириш, тадбиркорликни жадал ривожлантиришга 
қаратилган кенг қамровли норматив-ҳуқуқий база ярати-
либ, тадбиркорлик фаолияти эркинлигининг кафолатлари 
қонуний мустаҳкамлаб қўйилди. 

қаноатлантирилмоқда.
Ёзёвон тумани фермер, деҳқон 

хўжаликлари ва томорқа ер эга-
лари Кенгаши «Боқий» фермер 
хўжалиги  манфаати бораси-
да судга даъво аризаси билан 
мурожаат қилиб, «Фарғонадон 
кластер» МЧЖ қўшма корхо-
наси ҳисобидан асоссиз ушлаб 
қолинган 11 076 122 сўмни унди-
ришни сўраган.

Иш ҳужжатларига қараганда, 
«Фарғонадон кластер» МЧЖ 
қўшма корхонаси билан «Боқий» 

фермер хўжалиги ўртасида 2021 
йилда бошоқли дон харид қилиш 
бўйича фьючерс шартномаси ту-
зилган. Унинг 1.1. бандига кўра, 
хўжалик кластерга шартномада 
кўрсатилган маҳсулотни топ-
шириш, кластер эса хўжаликни 
шартномада белгиланган тар-
тибда бошоқли дон уруғлиги 
билан таъминлаш, етиштирилган 
маҳсулотни қабул қилиб олиш ва 
унинг ҳақини тўлаш мажбурияти-
ни олган.

Даъво аризаси Ўзбекистон 
Республикасининг мавжуд 
қонунчилик талаблари ва 
Фуқаролик кодекси бўйича 
атрофлича кўриб чиқилди. 
Жавобгар бир томонлама 
тасдиқланган солиштирма дало-

Ушбу ташаббус ижроси доирасида 
вилоят халқ таълими бошқармаси томо-
нидан ўқувчилари халқаро, республика 
ва вилоят фан олимпиадаларида юқори 
натижаларга эришган ўқитувчилар ҳамда 
фаолияти давомида юқори самарадорлик 
қайд этиб келаётган фан ўқитувчилари 
ва директорлардан 122 нафарининг 
рўйхати шакллантирилди, уларга ойлик 
иш ҳақининг 20 фоизидан 100 фоизигача 

латномага асосан, даъвогарнинг 
жавобгар олдида 11 076 122 сўм 
кредит фоизидан қарздорлиги 
мавжудлигини билдирди. Бироқ, 
жавобгар томонидан даъвогар-
нинг имтиёзли кредитини қоплаш 
учун ўтказиб берган 262 840 000 
сўм маблағи фермер хўжалиги 
томонидан тўлаб берилган бўлса-
да, жавобгар кредит шартнома-
сига оид мажбуриятлар бўйича 
келишувлар амалга оширилмаган 
ҳолда, кредит фоизи учун 11 076 122 
сўмни ушлаб қолган.

   Шу сабабли даъво аризаси 
қаноатлантирилиб, даъвогар 
«Боқий» фермер хўжалиги фой-
дасига жавобгар «Фарғонадон 
кластер» МЧЖ қўшма корхо-
наси ҳисобидан асоссиз ушлаб 
қолинган маблағ ундирилиши 
белгиланди.

Т.МАМАТОЖИЕВ, 
Фарғона туманлараро 

иқтисодий суди раиси.   

Пресс-тур

ЙИЛИГА 
5 МИНГ ТОННА 
УЗУМ ҚАЙТА 
ИШЛАНМОҚДА

Ўқитувчиларга 
махсус устама тўланди

Ўтган 2021 йил якунларига бағишлаб декабрь ойида ўтказилган 
халқ депутатлари Фарғона вилояти Кенгашининг сессиясида вило-
ят ҳокими Хайрулло Бозоров томонидан энг яхши кўрсаткичларга 
эришган мактаб ўқитувчилари учун вилоят ҳокимининг махсус 
устамаси жорий этилиши маълум қилинган эди.

миқдорда вилоят ҳокимининг устамаси 
ажратилди. Устама маблағлари Ўқитувчи 
ва мураббийлар куни арафасида тўлаб 
берилди. 

Бу амалиёт доимий давом этади, ҳар чо-
рак якуни бўйича энг яхши кўрсаткичларга 
эришган 200 нафар ўқитувчиларга вилоят 
ҳокимининг устамаси бериб борилади.

Маъсуджон СУЛАЙМОНОВ.

Farg'ona  aqiqati

O‘zbekiston Respublikasi Prezidentining 2021-yil 19-maydagi “O‘zbekiston Respublikasida 
xorijiy tillarni o‘rganishni ommalashtirish faoliyatini sifat jihatidan yangi bosqichga olib 
chiqish chora-tadbirlari to‘g‘risida”gi 5117-sonli qarori hamda O‘zbekiston Respublikasi 
Vazirlar Mahkamasining 2017-yil 22-maydagi 304-sonli qarori bilan tasdiqlangan “Oliy o‘quv 
yurtidan keyingi ta’lim to‘g‘risida Nizom”ning 16, 18-20-bandlariga asosan

Tayanch doktoranturaga quyidagilarga ega bo‘lganlar qabul qilinadi:

— magistr darajasiga yoxud klinik ordinaturani tugatgan (tibbiyot fanlari uchun), oliy 
ma’lumot to‘g‘risidagi diplom (mutaxassislik dasturlari bo‘yicha) ega bo‘lganlar; 

— falsafa doktori (PhD) ilmiy darajasini olish uchun dissertatsiya tadqiqoti asosini tashkil 
qilishi mumkin bo‘lgan ilmiy natijalar, shu jumladan ilmiy jurnallarda chop etilgan kamida 
bitta maqola hamda tegishli yo‘nalishlar bo‘yicha ikkitadan kam bo‘lmagan ilmiy ishlar 
to‘plamlariga kiritilgan ma’ruza tezislariga ega bo‘lganlar;

— talabgor milliy yoki unga mos darajadagi xalqaro sertifikatga ega bo‘lishi. Bunda, 
filologiya yo‘nalishlari bo‘yicha kamida C1 darajadagi milliy yoki unga mos darajadagi 
xalqaro sertifikat, nofilologik yo‘nalishlari bo‘yicha esa B2 darajadagi milliy yoki unga mos 
darajadagi xalqaro sertifikat talab etiladi.

O‘zbekiston Respublikasi Vazirlar Mahkamasining 2017-yil 22-maydagi 304-sonli 
qarori bilan tasdiqlangan “Oliy o‘quv yurtidan keyingi ta’lim to‘g‘risida Nizom”ning 
19-20-bandlariga asosan

Doktoranturaga quyidagilarga ega bo‘lganlar qabul qilinadi:
— fan nomzodi yoki falsafa doktori (PhD) yoki unga tenglashtirilgan xorijiy mamlakatlarda 

olingan ilmiy darajalar; 
— fan nomzodi yoki falsafa doktori (PhD) ilmiy darajasini olgandan so‘ng muhim 

ilmiy yutuqlarga erishish, shu jumladan, fan doktori (DSc) ilmiy darajasini olish uchun 
dissertatsiya tadqiqoti asosini tashkil qilishi mumkin bo‘lgan ilmiy jurnallarda chop etilgan 
kamida uchta ilmiy maqolaga hamda ilmiy-amaliy konferensiyalar, seminarlar va tegishli 
ilmiy yo‘nalishlar bo‘yicha ilmiy ishlar to‘plamlarida kamida ikkita tezisga ega bo‘lganlar;

— talabgor milliy yoki unga mos darajadagi xalqaro sertifikatga ega bo‘lishi. Bunda, 
filologiya yo‘nalishlari bo‘yicha kamida C1 darajadagi milliy yoki unga mos darajadagi 
xalqaro sertifikat, nofilologik yo‘nalishlari bo‘yicha esa B2 darajadagi milliy yoki unga mos 
darajadagi xalqaro sertifikat talab etiladi.

Oliy ta’limdan keyin ta’lim institutiga kirmoqchi bo‘lgan nomzodlar 
15-oktabrga qadar Innovatsion rivojlanish vazirligining phd.mininnovation.
uz platformasida ro‘yxatdan o‘tgan holda hujjatlarini joylaydilar hamda asl 
nusxalarini universitetning ilmiy va ilmiy-pedagogik kadrlar tayyorlash bo‘limiga 
olib kelib beradilar.

Tayanch doktoranturada o‘qishga talabgorlar quyidagi hujjatlarni taqdim 
etadilar:

— ariza;
— pasport;
— qisqacha biografik ma’lumotnoma;
— oliy ta’lim muassasasi magistraturasi diplomi yoki klinik ordinaturani tugatganlik 

(tibbiyot fanlari uchun), oliy ma’lumot (mutaxassislik dasturlari bo‘yicha) to‘g‘risidagi diplom 
nusxasi;

— nashr etilgan ilmiy ishlar ro‘yxati, shuningdek ularning nusxalari;
— mehnat daftarchasining belgilangan tartibda tasdiqlangan nusxasi (ishlayotgan 

talabgorlar uchun, mustaqil izlanuvchilik institutiga talabgorlar uchun kamida 2 yil ilmiy-
pedagogik ish staji);

— tavsifnoma (mustaqil izlanuvchilik institutiga talabgorlar uchun)
O‘zbekiston Respublikasi Prezidenti Davlat stipendiyasi sohiblari tegishli hujjat nusxasini 

taqdim etadilar.

Doktoranturada o‘qishga talabgorlar quyidagi hujjatlarni taqdim etadilar:
— ariza;
— pasport;
— qisqacha biografik ma’lumotnoma;
— oliy ma’lumot, fan nomzodi yoxud falsafa doktori (PhD) yoki xorijiy davlatlarda unga 

tenglashtirilgan ilmiy darajaga ega bo‘lganligi to‘g‘risidagi diplom nusxasi;
— tadqiqot mavzusi bo‘yicha ilmiy ma’ruza va fan doktori (DSc) ilmiy darajasini olish 

uchun tayyorlangan doktorlik dissertatsiyasi rejasining mufassal loyihasi;
— nashr etilgan ilmiy ishlar ro‘yxati, shuningdek ularning nusxalari.
 — mehnat daftarchasining belgilangan tartibda tasdiqlangan nusxasi (ishlayotgan 

talabgorlar uchun).
O‘zbekiston Respublikasi Vazirlar Mahkamasining 2017-yil 22-maydagi 304-sonli 

qarori bilan tasdiqlangan “Oliy o‘quv yurtidan keyingi ta’lim to‘g‘risida Nizom”ning 16, 
18-20-bandlari hamda 2019-yil 19-iyuldagi 606-sonli qarori bilan tasdiqlangan “Oliy malakali 
ilmiy va ilmiy-pedagog kadrlarni maqsadli tayyorlash tartibi to‘g‘risida Nizom”ga asosan

Maqsadli tayanch doktoranturada o‘qishga talabgorlar OTMga quyidagi 
hujjatlarni taqdim etadilar:

— ariza;
— pasport;
— buyurtmachi tashkilot birinchi rahbari tomonidan imzolangan maqsadli doktoranturaga 

kirish uchun nomzodlarga berilgan tavsiyanoma;
— qisqacha biografik ma’lumotnoma;
— oliy ta’lim muassasasi magistraturasi diplomi yoki klinik ordinaturani tugatganlik 

(tibbiyot fanlari uchun), oliy ma’lumot (mutaxassislik dasturlari bo‘yicha) to‘g‘risidagi diplom 
nusxasi;

— nashr etilgan ilmiy ishlar ro‘yxati, shuningdek ularning nusxalari;
— mehnat daftarchasining belgilangan tartibda tasdiqlangan nusxasi (ishlayotgan 

talabgorlar uchun).

O‘zbekiston Respublikasi Prezidenti Davlat stipendiyasi sohiblari tegishli hujjat nusxasini 
taqdim etadilar.

Tayanch doktorantura (PhD), doktorantura (DSc), maqsadli tayanch doktorantura (PhD)
ga talabgorlar uchun mutaxassislik va chet tili fanlaridan kirish imtihonlari 2022-yilning 
1-25-noyabr kunlari bo‘lib o‘tadi. 

Hujjatlar quyidagi manzilda qabul qilinadi: Farg‘ona shahar, Murabbiylar ko‘chasi, 
19-uy, Farg‘ona davlat universiteti ilmiy va ilmiy-pedagogik kadrlar tayyorlash bo‘limi. 

Murojaat uchun telefon:  (90) 779-21-81.

FARG‘ONA DAVLAT UNIVERSITETI 
2023-YIL UCHUN DAVLAT BUDJETI MABLAG‘LARI HISOBIDAN QUYIDAGI IXTISOSLIKLAR BO‘YICHA TAYANCH DOKTORANTURA (PHD), 
DOKTORANTURA (DSC), MAQSADLI TAYANCH DOKTORANTURA (PHD) VA QUYIDA KELTIRILGAN IXTISOSLIKLAR BO‘YICHA MUSTAQIL 

IZLANUVCHILIK INSTITUTIGA HUJJATLAR QABUL QILISH BOSHLANGANLIGINI MA’LUM QILADI

Фарғона солиқ техникуми (собиқ Фарғона солиқ коллежи)-
ни 2010 йилда тамомлаган Пулатова Саодатхон Бахтиёровна 
номига берилган К 0123518 рақамли диплом йўқолганлиги 
сабабли 

БЕКОР ҚИЛИНАДИ.

Фарғона политехника институти ҳузуридаги Фарғона саноат ва хизмат кўрсатиш техникуми (собиқ 
Фарғона ижтимоий-иқтисодиёт коллежи)ни 2009 йилда тамомлаган Ортиқов Шамсиддин Шухратжо-
нович номига берилган К 1361218 рақамли диплом йўқолганлиги сабабли 

БЕКОР ҚИЛИНАДИ.

1.  01.01.01 - 
 Matematik analiz

2. 01.01.02 - 
 Differensial tenglamalar 
 va matematik fizika

3. 01.01.03 - 
 Hisoblash matematikasi 
 va diskret matematika

4. 01.04.02 - Nazariy fizika

5. 01.04.10 -   
 Yarimo‘tkazgichlar fizikasi

6. 02.00.09 - 
 Tovarlar kimyosi

7. 02.00.10 - 
 Bioorganik kimyo

8. 03.00.05 - Botanika

9. 03.00.06 - Zoologiya

10. 03.00.08 - 
 Odam va hayvonlar 
 fiziologiyasi

11. 03.00.13 -   
 Tuproqshunoslik

12. 03.00.15 - Ixtiologiya

13. 06.01.07 - Mevachilik 
 va uzumchilik

14. 06.01.08   
 O‘simlikshunoslik

15. 06.02.03 - 
 Xususiy zootexniya.  

             Chorvachilik   
 mahsulotlarini ishlab  
 chiqarish texnologiyasi

16.  07.00.01 - 
 O‘zbekiston tarixi

17. 07.00.02 -
 Fan va texnologiyalar 
 tarixi

18. 07.00.03 - Jahon tarixi

19. 07.00.05 - 
 Xalqaro munosabatlar 
 va tashqi siyosat tarixi

20. 07.00.06 - Arxeologiya

21. 07.00.08 - 
 Tarixshunoslik,   

 manbashunoslik va  
 tarixiy tadqiqot usullari

22. 08.00.01 - 
 Iqtisodiyot nazariyasi

23. 08.00.06 - 
 Ekonometrika 
 va statistika

24. 08.00.12 - 
 Mintaqaviy iqtisodiyot

25. 09.00.03 - Falsafa tarixi

26. 09.00.04 - 
 Ijtimoiy falsafa

27. 10.00.01 - O‘zbek tili

28. 10.00.02 - 
 O‘zbek adabiyoti

29. 10.00.04 - 
 Yevropa, Amerika va  

 Avstraliya xalqlari tili 
 va adabiyoti

30. 10.00.06 - 
 Qiyosiy    

 adabiyotshunoslik,  
 chog‘ishtirma tilshunoslik  
 va tarjimashunoslik

31. 10.00.08 -   
 Folklorshunoslik

32. 10.00.11 - 
 Til nazariyasi. Amaliy  

 kompyuter lingvistikasi

33. 11.00.02 - 
 Iqtisodiy va ijtimoiy 
 geografiya

34. 13.00.01 - 
 Pedagogika nazariyasi.  

 Pedagogik ta’limotlar  
 tarixi

35. 13.00.02 - 
 Ta’lim va tarbiya   

 nazariyasi va metodikasi  
 (sohalar bo‘yicha)

36. 19.00.05 - 
 Ijtimoiy psixologiya.  

 Etnopsixologiya

37. 22.00.02 - 
 Ijtimoiy tuzilish, ijtimoiy 
 institutlar va turmush  

 tarzi

1 (Andijon qishloq xo’jaligi va agrotexnologiyalar 
instituti)

2 (Toshkent axborot texnologiyalar universiteti 
Farg’ona filiali, Farg‘ona politexnika instituti)

0

1 (Farg‘ona politexnika instituti)

2 (Namangan qurilish muhandislik instituti, 
Andijon qishloq xo’jaligi va agrotexnologiyalar 

instituti, Namangan davlat universiteti, Farg‘ona 
politexnika instituti)

1 (Farg‘ona politexnika instituti)

1 (Qo‘qon davlat pedagogika instituti, 
O‘zbekiston davlat jismoniy tarbiya va sport 

universiteti Farg'ona filiali)

0

2 (Andijon davlat pedagogika instituti, Farg‘ona 
politexnika instituti)

0

1 (Andijon davlat pedagogika instituti, Farg‘ona 
politexnika instituti)

1 (Termiz davlat universiteti, Qo‘qon davlat 
pedagogika instituti)

2 (Toshkent texnika universiteti Qo‘qon filiali, 
Qo‘qon davlat pedagogika instituti, Farg‘ona 

politexnika instituti, O‘zbekiston davlat jismoniy 
tarbiya va sport universiteti Farg'ona filiali)

3 (Toshkent texnika universiteti Qo‘qon filiali, 
Farg‘ona politexnika instituti)

0

0

23

Maqsadli tayanch doktorantura№    Ixtisoslik shifri 
        va nomi

Doktoran-
tura

 (DSc)

Tayanch 
doktoran-
tura (PhD)

DSc PhD

Stajyor-
tadqiqotchi

Якка тартибдаги тадбиркор Азамов 
Лазиз Ахмаджон ўғли номига бе-
рилган думалоқ муҳр йўқолганлиги 
сабабли 

БЕКОР ҚИЛИНАДИ.

2021 йил 18 августда Ўзбекистон Республикаси 
Президенти Администрацияси ҳузуридаги 

лиги Фарғона вилояти ҳудудий бошқармасида 

12-001 рақами билан рўйхатдан ўтган. 

Бизнинг манзил: 150114, Фарғона шаҳар, Соҳибқирон Темур кўчаси, 28-уй.
Бош муҳаррир қабулхонаси: (факс) 73 226-02-70. 

Реклама ва эълонлар: 73 226-71-24.  

Навбатчи муҳаррир: Гўзал Охунова.

Газета “Полиграф-Пресс” МЧЖ босмахонасида таҳририятнинг оригинал 
макети асосида офсет усулида А-2 формат (4 саҳифа)да 5 974 нусхада чоп этилди. 

Буюртма: 635. 
Босмахона манзили: Фарғона вилояти, Марғилон шаҳри,

Туркистон кўчаси, 236-«б» уй. 

Босишга топшириш ваыти: 19.00.
Топширилди: 18.00.

Муҳаррир:   
Рустам ОРИПОВ  

МУАССИС: 
«Farg‘ona haqiqati» va «Ferganskaya pravda» 

gazetalari tahririyati  
Директор: 

Муҳаммаджон ОБИДОВ
Саҳифаловчи: Алишер Розиқов.

Farg'ona  aqiqati
Сиз буни билишингиз лозим!

Ўрта асрда Марказий Осиё 
ва Шимолий Ҳиндистонда 
яшаган машҳур тарихчилар — 
Мирхонд, Хондамир, Биноий, 
Муҳаммад Солиҳ, Искандар 
Мунши, Муҳаммад Ҳайдар 
Абул-Фазл Алломий, Сун-
жон Рай Муншилар қаламига 
мансуб тарихий асарлар-
дан "Ҳумоюннома"да ифода 
этилган тарихий воқеалар 
аёлларга хос нозиклик ва синч-
ковлик билан баён этилгани 
жиҳатидан, жозибали тили 
ва таҳлили билан фарқ қилиб 
туради.

“Ҳумоюннома” сатрлари-
га қараганда, Заҳириддин 
Муҳаммад Бобур вафот этган 
йили (1530 йил, 26 декабрь) 
Гулбадан саккиз ёшда 
бўлган. Унинг онаси Дилдор-
бегим эди. Гулбаданбегим 
“Ҳумоюннома”да ўз онасини 
баъзан “Дилдор оғача” деса, 
баъзан “Онам ҳазратлари” деб 
ардоқлайди. Лекин Гулба-
данбегим ёшлик чоғидаёқ ўз 
укаси Ҳиндол Мирзо билан 
бирга Бобурнинг катта хоти-
ни Моҳимбегим тарбиясига 
топширилган эди. Шундан сўнг 
Моҳимбегим вафотигача (1533) 
Гулбадан унинг ўғли — Бобур-
нинг вориси Ҳумоюн Мирзо би-
лан бирга тарбияланади. Лекин 
Гулбадан ҳар иккала онасини 
ҳам чексиз ҳурмат қилган ва 
уларга ўта садоқатли бўлган.

1527 йил мартида 
Заҳириддин Муҳаммад Бобур 
Ҳиндистоннинг Сикри шаҳрида 
бу давлатнинг Малва рожаси 
Рано Сангони енгиб, Шимолий 
Ҳиндистонда ўз ҳукмронлигини 
мустаҳкамлагач, Кобулга хат 
ёзиб, у ерда қолиб кетган 
ҳамма қариндош-уруғлари, дин 
ва давлат арбоблари, саидлар, 
олимлар ва шоирлар, ҳамма 
ҳарам аҳли — аёлларни ўз 
ҳузурига чақиради. Гулбадан 
бу ҳақда ҳикоя қилар экан, 
ана шу Кобулдан Ҳиндистонга 
йўл олган махсус карвон ичида 
Бобур хонадонига мансуб 96 
аёл ҳам бўлганини, ўзининг 
аввал отаси Бобур подшоҳ 
саройида, сўнг Ҳумоюн подшоҳ 
(1530 — 1556) ва Акбаршоҳ 
(1556—1605) паноҳида умр 
кечирганини баён қилади.

Гулбаданбегимнинг бу нодир 
асари Шимолий Ҳиндистон 
халқлари тарихининг Бобур-
дан кейинги подшоҳи — унинг 
катта ўғли Ҳумоюн ҳукмронлик 
қилган давр (1530—1556) тари-
хига бағишланган. Лекин асар-
да Гулбадан Бобур замонидаги 
воқеалар ҳақида ҳам қисман 
ҳикоя қилади. Гулбадан отаси 
вафот этганида ниҳоятда ёш 
эди. Шу сабабли у Бобур билан 
боғлиқ воқеаларни баён қилар 
экан, асосан “Бобурнома”га 
таянган ва шу билан бир-
га, ўша даврдаги сиёсий 
курашларда иштирок этган 
ёки гувоҳи бўлган кишилар 
ҳикоясига ўз таассуротларини 
қўшган ҳолда акс эттиради. Бу 
эса, Гулбадан ҳикояларининг 
қиммати ва аҳамиятини 
оширади ва айрим ҳолларда 
“Бобурнома”даги воқеаларни 
нисбатан тўлдиради ҳам. Яъни, 
“Ҳумоюннома”ни Марказий 
Осиё ва Ҳиндистон тарихининг 
тенги йўқ, муҳим тарихий-эт-
нографик ва маданий манбаси, 
десак хато бўлмайди.

“Ҳумоюннома”нинг Заҳирид-
дин Муҳаммад Бобур даври-
нинг Ҳиндистон тарихига ба- 
ғишланган қисми фақат 38 
саҳифадан иборатдир. Форс-
дари тилида ёзилган асар услу-
бини ва воқеалар баёнини “Бо-
бурнома” билан солиштирсак, 

ҳар иккала нодир асар услуб 
йўналиши жиҳатидан 

бир-бирига якин-
лигининг гувоҳи 
бўламиз. 
Заҳириддин 
Муҳаммад 
Бобур Гулба-

“Ҳумоюннома” XVI асрда Бобурнинг на-
бираси Акбаршоҳ даврида Ҳиндистонда 

Заҳириддин Муҳаммад Бобурнинг қизи Гулба-
данбегим томонидан ёзилган. Гулбаданбегим-
нинг ёзишича, Акбаршоҳ ўз даври тарихини 
абадийлаштириш мақсадида замонасининг 
ҳамма олимларига, қариндош-уруғлари ва 

амирларга мурожаат қилиб: “Бобур подшоҳ ва 
Ҳумоюн подшоҳ даври ҳақида ниманики бил-
сангиз, ёзинг”, деб буюрган. Шу буйруқ асо-
сида Гулбаданбегим ҳам ўз отаси Заҳириддин 
Муҳаммад Бобур ва акаси Ҳумоюн подшоҳ 

ҳақида ёзилган ва эшитган воқеаларни ўз кито-
бида баён қилган ва тарихий асарнинг номини 
дастлаб “Аҳволи Ҳумоюн подшоҳ” деб атаган. 
Лекин кейинчалик бу асар “Ҳумоюннома” номи 

билан машҳур бўлиб кетган.

данбегим учун фақат севимли ота бўлиб қолмай, балки ўша 
даврда бутун Шарқда аёллар орасидан чиққан ягона тарихна-
вис олима бўлиб етишишида муҳим ўрин тутган устоз ҳамдир. 

“Ҳумюннома” саҳифаларидан бирида биз Гулбаданбегим-
нинг: “Гарчи бу воқеалар отам ҳазратларининг китоблари 
“Воқеанома”да ёзиб қолдирилган бўлса ҳам, биз уларни та-
баррук билиб келтирдик”, деган ибораларини ўқиймиз. Бу ҳол 
Гулбаданбегим “Бобурнома”нинг ўзбек тилидаги энг дастлабки 
нусхаларидан бирини қайта-қайта ўқиб чиққани ва ўзининг она 
тилини — ўзбек тилини ниҳоят яхши билганидан далолат бе-
ради. Бу фикрни “Ҳумоюннома”да тасодифан учраб қоладиган 
ўзбек тилидаги айрим иборалар ҳам тасдиқлайди.

Шу билан бирга “Ҳумоюннома”да “Бобурнома”да учрамай-
диган шундай ҳикоялар ҳам борки, уларда Гулбаданбегимнинг 
ўзига хос илм-идроки салмоғининг безаги бўлмиш таъсирчан 

онам ҳазратлари — Моҳимбегим Кобул-
дан Ҳиндистонга келдилар. Мен ҳам 
подшоҳ бобомни кўргани, у киши билан 
бирга оналаримдан олдин келдим. 
Онам ҳазратлари кўлга етганларида, 
подшоҳ ҳазратлари уч отлик муҳофа 
юбордилар. Биз кўлдан Агра томон 
тез йўл олдик, подшоҳ ҳазратлари 
бизни Жалолий кўлида учратиш-
ни мўлжаллаган эдилар. Номозшом 
пайти бир киши келиб: “Ҳазратни 
икки курва нарида қолдириб келдим”, 
деди. Подшоҳ бобом ҳазратлари то 
от келтиргунларича тоқат қилмай, 
пиёда йўлга тушиб, Нинча Моҳим уйи 
олдида биз билан учрашдилар. Онам 
ҳазратлари отдан тушмоқчи бўлдилар, 
лекин подшоҳ бобом кутмасдан ўзлари 
онамнинг отлари жиловидан ушлаб, 
ўз уйларига келгунча пиёда келдилар. 
Онам ҳазратлари подшоҳ бобомнинг 
олдига келганларида менга, кундузи 
келиб ҳазрат билан учрашгин, деб 
буюрдилар…”

“Ҳумоюннома”нинг Заҳириддин Бобур 
даврига бағишланган қисми Бобур 
вафоти воқеалари билан якунланади. 
Гулбаданбегим кўзи тўла ёш, алам 
тўла қалби зардоби билан отасининг 
вафоти тарихини ёзар экан, шу мудҳиш 
воқеанинг рўй бераётган дақиқасида 
отаси ўлими арафасида қадрдонлари, 
қариндош-уруғлари, оила аъзоларининг 
кечирган мусибат ва юрак дардларини 
шундай баён қиладики, бу сатрларни 
ўқиётган ҳар бир киши, худди ўша 
дақиқаларда шахсан ўзи иштирок 
этаётгандек ҳис қилади. Бундай юксак 
маҳорат фақат Гулбаданбегимнинг 
ўзигагина хосдир.

Қандай дард Бобурни ўлимга маҳкум 
қилганини Гулбадан аниқ ёзмайди. 
Лекин у ўғли Ҳумоюн оғир касал бўлиб, 
ўлим тўшагида ётган чоғида унинг 
жонига ўз жонини фидо қилиб, “жонга 
жон” беришга тайёр экани ҳақидаги 
ҳикояни келтириб: “Менки Бобур-
ман, умри жонимни ўғлим Ҳумоюнга 
бағишлайман”, деб қасд қилганини ва 
шундан сўнг Бобурнинг ўзи касал ётиб 
қолгани ва Ҳумоюн эса ўша куниёқ 
ўрнидан туриб кетганини ҳикоя қилади. 
“Бобур ниҳоят озиб кетган ва табиб-
лар қанча ҳаракат қилмасинлар, ҳеч 
қандай чора тополмаганлар. Сўнг Бо-
бур ўз ҳузурига амирлар ва яқинларини 
чақириб, “Кўп йиллардан бери, Ҳумоюн 
Мирзога подшоҳликни топшириб 
Зарафшон боғининг бир бурчагида 
ўтарсам, деган ниятим бор эди. Лекин, 
мана шу мақсадимни соғ вақтимда 
бажара олмадим. Касал мени эзиб 
қўйди”, дейди ва сўзини шундай якун-
лайди: “Энди сизларга васиятим шуки… 
ҳаммангиз Ҳумоюнни менинг ўрнимда 
деб билинглар. У билан мувофиқ ва 
ҳамжиҳат бўлинглар…”

“Бу (сўзлардан) у ерда ўтирганлар-
нинг ҳаммаси йиғлаб юборишди. (Бо-
бур) подшоҳнинг муборак кўзлари ҳам 
ёшга тўлди. Бу воқеани ҳарамдагилар 
ва ташқаридаги кишилар эшитдилар, 
йиғи-сиғи, тўполон бўлиб кетди. Уч 
кундан сўнг (ҳазрат подшоҳ) ўткинчи 
дунёдан абадий дунёга кетдилар. 937 
йил ҳижрий жумодил аввал ойининг 
бешинчиси — душанба куни (1530 йил, 
26 декабрь) вафот тарихларидир”, деб 
ёзади Гулбаданбегим.

Гулбаданбегимнинг “Ҳумоюннома”да 
келтирган маълумотлари орасида отаси 
Заҳириддин Муҳаммад Бобур ва акаси 
Ҳумоюн давридаги Ҳиндистоннинг 
ички ва ташқи сиёсий ҳаётига оид 
ҳикоялари ниҳоятда муҳимдир. Маса-
лан, унинг Аградан Депалпурга қилган 
сафари тафсилоти ёки унинг Гвалиор, 
Сикри (ҳозирги Фатхпур Сикри), Агра 

шаҳарларида олиб борган қурилиш 
ишлари баёни шулар жумласидандир. 

Юқорида қайд қилинганидек, Бобур 
1527 йили март ойида Сикри шаҳрида 
Ҳиндистон рожаси Рано Сангони енгиб, 
ўз давлатини мустаҳкамлаб олгач, Гул-
баданбегим ёзишича, Кобулга махсус 
хат ёзиб, у ерда қолиб кетган барча 

яқинларини Аграга чақиради. Худди шу 
карвон сафида Гулбаданбегим Аграга 
катта онаси Моҳимбегим билан бирга 
етиб келади. То кейинги карвон етиб 
келгунча Гулбадан Бобур халифаси 
уйида тўхтайди. Шу воқеани эслаб Гул-
бадан ёзади: “Мен бобом халифасининг 
уйида ўтирдим, бизга ҳар хил овқатлар 

тортдилар. Элликка яқин қўй сўйилиб қовурдоқ пиширил-
ган эди. Нон ва ҳар хил мевалар, шира ва шарбатлар кўп 
эди. Овқатланиб бўлгач, муҳофага ўтириб, ҳазрат подшоҳни 
бориб кўришиб, оёқларига ўзимни ташладим. Ҳазрат кўп ҳолу 
аҳвол сўрадилар. Бир неча вақт тиззаларига олиб ўтирдилар. 
Шу вақтда ўзимни шундай бахтли ҳис қилдимки, уни тасвир 
қилиб бўлмайди”.

Гулбаданбегим яна давом этади: “Аграга келганимиздан 
кейин уч ой ўтгач, подшоҳ ҳазратлари Депалпурга кетдилар. 
Ҳазрат Моҳимбегим билан мен ҳам сайр қилиш мақсадида 
Депалпурга жўнадик. Депалпурда бир бутун тошни ўйиб, ўн 
газ ҳажмлик ҳовуз ясалган эди. У ердан Сикрига жўнадилар. 
Кўлнинг ўртасига катта супа ясашни буюрдилар. Бу супа тай-
ёр бўлгач, кемага ўтириб, у ерга бориб сайр қилар ва супада 
ўтирар эдилар. У супа ҳозир ҳам сақланган. Сикрида боғда 
шийпон бино қилган эдилар. Бу шийпонда “Турхона” (юқори 

носабатларни ҳал қилишда унинг фикр 
ва мулоҳазалари катта аҳамият касб 
этган. Фарғонада Бобурнинг бувиси 
Эсондавлатбегим, Ҳиндистонда Ҳумоюн 
ва Акбар саройида Хонзодабегим, 
Моҳимбегим, Дилдорбегим ва Бадах-
шон ҳокими Султон Иброҳимнинг онаси 
ҳам алоҳида нуфузга эга бўлганлар.

Гулбаданбегим ўз асари “Ҳумоюнно-
ма”да қизиқ ҳикояларни ҳам келти-
ради. Масалан, Бобурнинг бувиси 
Эсондавлатбегим Фарғона ҳокими, Бо-
бурнинг отаси Умаршайх Мирзо вафот 
этгач (1494), амирлар, саидлар, ҳарбий 
саркардаларга бош бўлиб, Фарғонага 
қарши отланган ташқи душманлар 
ҳамласини усталик билан барбод 
қилади. Гулбаданбегим келтирган маъ-
лумотларга қараганда, худди шундай 
ҳол Бадахшонда ҳам рўй берган. Бу 
ерда гарчи Султон Иброҳим ҳукмрон 
бўлса ҳам, лекин у ёш бўлгани учун 
давлатни унинг онаси Ҳуррамбегим 
бошқарган, шу сабабли бўлса ке-
рак, зарур бўлиб қолганда Ҳумоюн 
подшоҳ Султон Иброҳим номига эмас, 
Ҳуррамбегимга мурожаат қилган.

Масалан, 1548 йили Ҳумоюн подшоҳ 
кўпчиликнинг қаттиқ норозилигига 
эътибор бермай, Балхга — шайбо-
нийларга қарши отланади. Тонгда 
Ҳумоюн аскарлари мағлуб бўладилар. 
Ҳумоюннинг ўзи эса қаттиқ яралана-
ди. Худди шу вақтда пайтни ғанимат 
билган Комрон Мирзо Кобулни қўлга 
киритади. Шунда Ҳумоюн Кобулни 
Комрон қўлидан тортиб олиш учун 
Бадахшон ҳокими Иброҳим Мирзонинг 
онаси Ҳуррамбегимга элчи юбориб, 
Бадахшон лашкарининг унга ёрдамга 
келишини илтимос қилади. Гулбадан-
бегимнинг ёзишича, Ҳуррамбегим аёл 
киши бўлишига қарамай, жуда қисқа 
муддат ичида Бадахшон лашкарини 
тўплаган ва уни тоғ оралиғигача ўзи 
бошлаб олиб келган.

Гулбаданбегим асарда Ҳумоюн дав-
рида Ҳиндистон ва Кобул улусида рўй 
берган сиёсий курашлар ва ака-ука-
ларнинг ўзаро тахт учун олиб борган 
жанглари тафсили орасида ўша замон 
ижтимоий ҳаёти ҳақида, уй-рўзғор 
буюмлари, тўй ва аза муносабатла-
ри ҳақида бошқа тарихий асарларда 
учрамайдиган нодир маълумотлар 
келтиради, лекин шахсан ўзининг 
ҳаётини алоҳида ёритмайди, унинг 
асосий мақсади Заҳириддин Муҳаммад 
Бобур вафотидан сўнг акаси Ҳумоюн 
подшоҳнинг Ҳиндистонда давлатни 
мустаҳкамлаш чораларинигина ёритиш 
қизиқтирган. Ўзи ҳақидаги ниҳоятда 
нодир маълумотлар ана шу сиёсий 
воқеалар баёнида камдан-кам учрайди.

Гулбаданбегимнинг “Ҳумоюннома” 
асари Акбаршоҳнинг махсус буйруғи 
билан тарихнавис олим Абул Фазл 
Алломий томонидан ёзилиши лозим 
бўлган “Акбарнома”га қўшимча ман-
ба тарзида мўлжалланган эди. Лекин 
“Ҳумоюннома” ўша замон тарихчилари 
Заҳириддин Муҳаммад Бобур, Жахор 
офтобачи, Абул Фазл Алломий, Сун-
жон Рай Мунши ва бошқа кўп машҳур 
тарихчилар ёзган асарлар қаторидан 
муносиб жой олди.

Заҳириддин Муҳаммад Бобур ва-
фотидан кейин Ҳиндистонда ички ва 
ташқи курашлар яна бошланиб авж 
олиб кетди. Натижада мамлакатда 
қимматчилик, айрим ҳолларда очлик 
авжга чиқди. Гулбаданбегим иқтисодий 
қийинчилик ва қашшоқликнинг асосий 
сабаби ўзаро феодал урушлар оқибати 
эканини очиқдан-очиқ ёзади. Сиёсий ва 
иқтисодий жиҳатдан заифлашган мам-
лакатни Ҳумоюн узоқ ушлаб туролма-
ди. У узлуксиз курашлардан кейин 1540 

йили Ҳиндистонни Шершоҳга 
қолдириб, Кобулга кетди. Ле-
кин ўз укалари Комрон Мирзо 
билан Аскарий Мирзо уни 
Кобулга қўймадилар. Шун-
дан кейин у Эрон шоҳи Шоҳ 
Тахмасп саройидан бошпана 
сўрашга мажбур бўлди. Бу 
пайтда Гулбаданбегим Кобулда 
қолган эди. У Шоҳ Тахмасп 
саройидаги Ҳумоюн подшоҳ 
аҳволи ҳақидаги ҳикояларини 
унинг хотини Ҳамидабегим ва 
бошқалар маълумоти асосида 
ёзади.

Гулбаданбегим “Ҳумоюн-
нома” сатрларида нозик таъб-
ли, ўткир дид ва фаросатли, ўз 
даврининг мураккаб ижтимо-
ий-сиёсий ҳолатига ақл-идрок 
билан баҳо бера оладиган 
олима сифатида гавдаланади. 
У Ҳумоюнга ака-укаларини 
бирга аҳилликда кўриш орзу-
сида эканлигини тинмай изҳор 
қилиб келар эди.

Ниҳоят, Ҳумоюн 1549 йили 
— беш йиллик жудоликдан 
сўнг Эрон шоҳи Тахмаспнинг 
ёрдами билан Кобулни қайта 
эгаллагач, ўз ҳузурига ука-
лари ташриф буюради. “Шу 
мажлисда Ҳазрат (Ҳумоюн) 
бу ҳақирни ёдга олиб, ўз 
укаларига Лохурда Гулбадан-
бегим ҳамма биродарларимни 
бир ерда кўрсам деб орзу 
қилганликларини айтибдилар, 
ўтиришимиз билан эрталабдан 
ўша гап эсимга келиб туриб-
ди… Мен (ҳеч вақт) мусулмон-
лар зиёнини истаган эмасман 
ва наҳотки (ўз) укаларимнинг 
зиёнини талаб қилсам… деди-
лар”.

Бобурнинг набираси 
Акбаршоҳ ҳукмронлик қилган 
даврда Ҳиндистон марказлаш-
ган катта давлатга айланган.

Гулбаданбегимнинг бу нодир 
асари 962 йил ҳижрий (1554— 
1555) йиллар воқеалари 
баёнида узилиб қолган. 
“Ҳумоюннома”нинг қолган 
қисми йўқолиб кетган. Уни 
топиш ниятида Ҳиндистон, 
Покистон, Афғонистон, Англия 
ва бошқа мамлакатлардаги 
қўлёзма жамғармаларига 
қилган мурожаатларимиз, 
Шарқ ва Ғарбнинг йирик олим-
лари, давлат арбоблари билан 
бу ҳақдаги олиб борган шахсий 
суҳбатларимиз, афсуски, 
ҳалигача натижа бергани йўқ.

Гулбаданбегим узоқ умр 
кўрган. Ҳумоюн вафотидан 
кейин Акбаршоҳ саройида яша-
ган, унинг меҳр-муҳаббатига 
сазовор бўлган. Тарихий 
асарларда у 1576 йили Мак-
кага Португалия орқали етиб 
боргани ва қайтишда Адан 
қирғоғида кемаси ғарқ бўлиб, 
бу ерда узоқ қолиб кетгани ва 
ниҳоят 1582 йили Аграга соғ-
саломат қайтиб келгач, узоқ 
умр кўргани ва 80 йил яшаб, 
1603 йили вафот қилгани 
ҳақида маълумот бор. Унинг 
тобутини Акбаршоҳ катта 
ҳурмат билан ўғил ўрнида ўз 
елкасида кўтариб дафн қилган.

Ақл-заковат, зийрак таъб 
ва тафаккур, чуқур илм ва 
унумли меҳнат ҳосили — 
“Ҳумоюннома” Гулбаданбе-
гимнинг номини абадийлаш-
тирди. У аёл киши бўлишига 
қарамасдан, Заҳириддин 
Муҳаммад Бобурнинг ҳақиқий 
фарзанди эканлигини жаҳонга 
намоён қилган Ўрта Шарқ 
олимасидир.

Сабоҳат АЗИМЖОНОВА, 
Ўзбекистонда 
хизмат кўрсатган фан 
арбоби.

Ziyouz.uz.

қалбининг ҳарорати сезилиб туради. 
Масалан, у Бобурнинг катта хотини 
Моҳимбегим билан бирга Кобулдан 
Аграга келиши тарихи ҳақида тўхтаб, 
шу жумлаларни ёзади:

“Рано Санго фатҳидан бир йил ўтгач, 

ҳужра) бино қилдириб, унда ўтириб 
китоб ёзар эдилар”.

Гулбадан ўз акаси Ҳумоюн подшоҳ, 
сўнг Акбаршоҳ даврида Ҳиндистонда 
давлат ишларига фаол аралашган, ай-
рим ҳолларда эса саройдаги ўзаро му-АкбаршоҳАкбаршоҳ

номини тарихга битган
ГулбаданбегимГулбаданбегим


